
O ovom vodiču 

Ovaj vodič je prvenstveno namijenjen nastavnom osoblju, ali ga mogu koristiti i visokoškolski 

bibliotekari/ke i studenti/ce. Na fakultetima se može primijeniti za poticanje kritičkog razmišljanja 

i podizanje svijesti o rodnoj ravnopravnosti prilikom analize politika, kao i unutar modula 

istraživačkih vještina. Bibliotekari i bibliotekarke ga mogu koristiti kao podršku edukaciji o rodno 

osjetljivoj informacijskoj pismenosti. Studentima i studenticama vodič može poslužiti za potrebe 

samostalnog učenja, planiranje vlastitih radova ili interdisciplinarne projekte sa rodnim i 

društvenim kontekstom. 

 

1. Svrha OER-a 

Ovaj otvoreni obrazovni resurs (OER) podržava akademsku zajednicu u razumijevanju i kritičkom 

angažmanu u vezi sa Globalnim izvještajem o rodnom jazu za 2025. godinu. To je u skladu sa 

ciljevima projekta GEDIS za promociju rodno osviještenih, inkluzivnih i informisanih pristupa u 

disciplinama kao što su informacijske nauke, obrazovanje i bibliotečke nauke. Uvodi ključne 

komponente kao što su tumačenje globalnog indeksa rodnog jaza unutar različitih kategorija, 

analiza napretka i prepreka, usporedba rezultata pojedinih zemalja i razmišljanje o posljedicama 

za javne i institucionalne politike. 

 

2. Ciljevi učenja 

Na kraju sesije, učesnici/ce će moći: 

a)  Definirati svrhu i opseg Globalnog izvještaja o rodnom jazu. 

b)  Protumačiti rezultate indeksa rodne ravnopravnosti i razlikovati četiri ključne kategorije. 

c) Procijeniti prednosti i ograničenja izvještaja, uključujući i njegov binarni okvir. 

d) Usporediti i kritički diskutovati rangiranje zemalja, uključujući zemlje konzorcija GEDIS. 

e) Razmotriti vlastiti nacionalni i institucionalni kontekst i predložiti rodno osjetljive akcije. 

 

3. Predložena upotreba u učionici 

Predstavite infografiku kao vizualnu polaznu tačku za uvođenje u temu. 

Koristite infografiku za strukturiranje interaktivnog seminara ili radionice o metrikama rodne 

ravnopravnosti, posljedicama na kreiranje politika, kao i na pismenost o podacima. 

Povežite rezultate sa trenutnim ili hipotetičnim institucionalnim strategijama ili projektima 

društvenih istraživanja u koje su učesnici i učesnice uključeni. 

 

Aktivnost 1: Prednosti i ograničenja izvještaja 

Učesnici i učesnice dobijaju kartice koje opisuju ili prednost, ili ograničenje ili scenarij politike 

rodne ravnopravnosti na temelju primjera iz stvarnog svijeta.  

Učesnici/ce u manjim grupama raspravljaju o zadanim temama u kontekstu posljedica na 

interpretaciju i primjenu podataka. 

Izlaz: Prikaz primjera na tabli 

 

Aktivnost 2: Usporedna tabela GEDIS zemalja 

Koristeći tabelu iz infografike, koja prikazuje poredak zemalja, grupe analiziraju rezultate zemalja 

GEDIS konzorcija. 

Učesnici/ce raspravljaju o mogućim društveno-političkim i institucionalnim faktorima koji utiču na 

rezultate i predlažu hipoteze za poboljšanje. 

Alati: Printani materijali ili Canva šabloni. 

Izlaz: Kratka prezentacija ili tabela sa komentarima koja sumira rezultate. 

 

Aktivnost 3: Dizajn rodno osviještenog institucionalnog akcijskog plana 

Grupe izrađuju kraći institucionalni ili nacionalni akcijski plan koji se fokusira na jednu od četiri 

kategorije (npr. političko osnaživanje ili ekonomsko učešće). 

Učesnici/ce koriste infografiku kako bi svoj plan utemeljili na dokazima i uskladili ga sa realnim 

ciljevima. 

Alati: Canva šabloni ili Flipchart tabla. 

Izlaz: Poster ili slajd koji predstavlja plan i njegovo obrazloženje. 

 

4. Pitanja za razmišljanje 

a) Koji rezultati Globalnog izvještaja o rodnom jazu najbolje odgovaraju vašem nacionalnim 

ili institucionalnim kontekstom? 

b) Koji izazovi se mogu pojaviti u praksi, u kontekstu tumačenja i primjene metrika rodne 

ravnopravnosti? 

c) Kako bi studenti/ce, nastavnici/e ili kreatori/ce politika mogli imati koristi od razumijevanja 

kategorija i rezultata na različite načine? 

d) Na koji način vaša institucija podržava (ili ne podržava) rodno osviještene i inkluzivne 

politike ili inicijative? 

5. Rubrika za procjenu (osnovni kriteriji) 

Kriterij Odličan (4) Dobar (3) Potreban napredak (1–2) 

Razumijevanje 
Globalnog izvještaja 
o rodnom jazu 

Pokazuje duboko 
razumijevanje koncepata i 
kategorija.  

Pokazuje osnovno 
razumijevanje sa 
manjom zabunom.  

Pogrešno razumije ili 
izostavlja ključne ideje.  

Kritička analiza 
podataka 

Dobro obrazloženi 
argumenti, zasnovani na 
dokazima. 

Analiza je funkcionalna, 
ali joj nedostaje 
cjelovitost. 

Analiza je loše provedena 
ili je netačna.  

Povezivanje sa 
primjerima 

Povezuje sa stvarnim 
scenarijima ili primjerima na 
smislen način. 

Uspostavlja određene 
veze, sa prostorom za 
poboljšanje. 

Nedostaje relevantnost ili 
izostaje kontekst prilikom 
uspostavljanja veza. 

Učešće i saradnja Aktivno sarađuje u 
timovima i doprinosi na 
smislen način. 

Povremeno učestvuje i 
nudi relevantan 
doprinos. 

Rijetko učestvuje ili mu 
nedostaje fokusa.   

 

 

    Pomozite nam da poboljšamo ove resurse! 

Ako ste koristili ovaj edukativni materijal, pozivamo vas da popunite kratku anketu (1-2 minute) i 

podijelite svoje mišljenje. Vaše povratne informacije pomažu nam da poboljšamo GEDIS projekt. 

Ocijenite ovaj resurs 

 

https://forms.office.com/Pages/ResponsePage.aspx?id=qzwxosOxOk-7ESFXRH3btBR_hEQELiVDkVXSPyTKj0JUQ1hKSUs0VlVKQ1A2UTIyNjc2U01MWDJWUC4u&ra1e0fa5dae644900b98867122a870321=Global_Gender_Gap
https://forms.office.com/Pages/ResponsePage.aspx?id=qzwxosOxOk-7ESFXRH3btBR_hEQELiVDkVXSPyTKj0JUQ1hKSUs0VlVKQ1A2UTIyNjc2U01MWDJWUC4u&ra1e0fa5dae644900b98867122a870321=Global_Gender_Gap

